
జీవుండు తన్నుఁ జూచిన నెందుఁగలదు

ముఖదర్పణంబులో మొనసిబింబంబు

ముఖము తాననిజూచి ముదమందుఁగాని

ముఖముకైవడి నద్దమునఁ గాన బడును

ముఖముసత్యంబైన ముఖము గన్గొనునె?

అలబుద్ధిచూపునా యభవుండటంచు

పలికినజడమది భావింపలేదు

గను లద్దమును జూచుఁ గాని యద్దంబు

కనులఁ జూచుటలేదుగద  పరికింప

నెలమి నద్దము లేక యీక్షణయుగము

వెలయఁగఁ దనుదాను వీక్షింపఁగలదె?430  

కనుదోయిఁదనుదాను గనిసంతసింప

దనరనద్దంబు సాధనముగ నుండు

నారీతిపరమాత్ముఁ డాత్మప్రకాశ

మారూఢిఁగాఁ జూడ నమరుచు బుద్ధి 

అలరారసాధన మైయుండుఁగాని

యలరుభావాతీత మైనబ్రహ్మమును

గనెడుసాధనమెందుఁ గలదెన్నటికిని

గనుచుండునదె సాక్షిగాసంతసంబు

పరిపూర్ణతరమగు బ్రహ్మైక్యమునకు

సరవిగనొకదిక్కు చనుటేల యెలమి 

అలరునవిద్యాదు లనెడునుపాధు

		 ఈ పేజీలో చివరి మార్పు 18 జనవరి 2021న 11:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

